
Locat hoktaken honna ofan
enhecetan eyacet arates mont
aret omet estohmet omatet
hece tayen omat man oha-
kerricet arepatet ahawke
lecan ekanan korrepet
man asomket liket ometan
eyacet omet momosen man
akerricka emetetaket onka
momosen man yelikates
ekana yewosepehpet man
eyakpikates mont man
liket omis hechoyekon
likepet acewepe haken esh-
echoyates mohmet eraesset
nafket cetakkusen haho-
yates mont erawihokates
moman takoca catocet en-
lasepet omen momosen

ma loca tat yahiket okat
cate-li-li-cate-li-li cate-so-
koso cate-li-li-cate-soko-
so maket liket ma na-
fke cetahke erawihokat
omalkat etilike pokepet
era atepet hatam keco
elecan man hatam ma-
tapomen yewosepet man
akpikepet omet hatam
man hoktaket acen hocat
heh- make omet acetat ho-
cepet omhoyantok ma
mahokof ma locat okat
matapomen maket heh
cena esse maket omen
estan naket okehaks
komet hopoyet omhoyis
estan okat kerrekot

omet wikantut hatam
ace hocepat hatam heh
mahokof matapomen
maket okat heh- cena
esse? makepet omen hopo-
yet omhoyatetan ma
keco hurat mahe omen
okepet omen ma kecon ak-
uhoyan ma keco hurat
mahosan ekanan sofece-
pet taklikepet okehpaten
eshehcet momosen elece-
komet omakat estomecakat
elecake tayen omat maket
lihocates moman ma loca
are nafke cetahke rawihok-
ate etat omepet omen man
kerraket momen man nafk-
et cetakkusen hahyet

erawikakate tan hatam ma-
tat ralakepet likepet omehpa-
ten kerraket omet estomecet
omakat elecake tayat kicet
okakat lehayan oewan
acahnet morehcet man akpi-
kakes kihocen okat momosat
akhoselit kasuppucayet omes
naket matat samestonkot
omes makepen maw eston
momecepis okepes kont
omet estomeceta kerrekot
licet omet hatam okat
totkan taklicakes kicaken
maw takhoselit asleca-
yet omes maw kicen
maw estan momecepe
tayuset os kicaket estom-
eceta kerrekot licaken



_
141 5

okat ena essen lehmet
canocihcet oewan resac-
akwihokan calosac maket
omen hoktaket alehmet
enocihcet oewan eresak-
wikakates momen oewa
ofan sakceyiyet okseteci-
cet sayepet sakkahopa-
yecehpet eresakkosiyet
tapalan resosen hecaket
ehanaket okat man momen
camehocen omat calosac
mahken matis nokketut
omis alehmet enocihces
estomis kont man kayakle
ont resosset okes ta kicaken
ma secohcemkaye escaka-
yaklate man cakayakletat
ometanks mahket walose
walose kahi mahket

sayepates mont man nake
enucepet sarof wotkot saf-
accates mont empohen estema-
retan estenheckepet os kicen
estomet ohmen cenheckeh-
aks kicen estepose hokta-
luse ocepakat man tak-
nafket omakis kihcen
ayat epuse hoktalose
licet omat wotko tat
momosen ahyet ma epu-
se hoktalusat ernafkates
mont elecet omet hatam man
onayetan kont aret cukoli-
ken eroret omat waloset
maket eti naken makeko
tayet eshuren naken onayetan
ocaken omat resikakes oka-
tan os kihocen reskan osahwat
omaten kak kak mahket tamkates


